
Алы адёймаг дёр хицён дуне у!

ТТооппппыы ццёёфф ттааггъъдд ддззёёббёёхх ккёённыы,,
ёёввззаадджжыы ццёёфф —— ёёррёёггммёё,,

ффыыддёёввззааггёёйй ббёёссттёё ххёёллыы,, —— ммааккууыы
ййёё ‘‘ррххёёсссс ддёё ссёёррммёё..

2024 азы 6 феврал — ёртхъирёны мёйы 6 бон, дыццёг Аргъ 10 сомы

Ёххуыс

Цины хабарПроект

Хицауады Сёрдар куыд
фёбёрёг кодта, афтёмёй
социалон бадзырдтё ба-
фыссыны хъуыддёгтё рес-
публикёйы райдыдтой 2021
азёй фёстёмё. Ёфтиёг-
тё ёппынёдзух исыны
хъуыддаджы федералон
фёрёзёй пайда кёнын
тынг ахсджиаг фёрёз у.

"Социалон бадзырдтё
бафыссын паддзахады
‘рдыгёй цёуы ахъаззаджы
ёххуыс. Уый руаджы байгом
кёнён ис хи хъуыддаг, хи
хёдзарад фёдарён, куыст
ссарён, материалон уавёр
фёхуыздёр кёнён. Ёртё
азмё нё республикёйы
цёрджытёй 3,7 мин адёй-
маджы спайда кодтой пад-
дзахадон ёххуысёй. Ацы аз
уыцы нысантён лёвёрд
ёрцёудзён 230 милуан со-
мы. Сёхи хъуыддаг байгом
кёнын кёй фёнды, уыцы
граждёнты нымёц цёмёй
ацы аз фёфылдёр уа, уый
тыххёй хъуамё Фёллой
ёмё социалон рёзты ми-
нистрад рёвдз- дёр ар-
хайа", — загъта Дзанайы-
фырт.
Фёллой ёмё социалон

рёзты министр Айдарты
Алинё куыд радзырдта,
афтёмёй 2021 азёй
фёстёмё хицён адёй-
мёгтё хи хъуыддаг байгом

кёныны тыххёй бафыстой
1696 бадзырды. Куысты бы-
нёттё ссардтой 1069
адёймагён. "Ёртё азмё
уыцы нысантён радих код-
той 680 милуан сомы. Уёз-
зау царды уавёрты бахауёг
адёмён баххуыс кодтой
ёхцайё", — бацамыдта ми-
нистр.
Статистикёмё гёсгё

2023 азы социалон ба-
дзырдтё бафыстой рё-
сугъддзинады, хуыйыны,
хёлцады, хи хёдзарад фё-
дарыны  хъуыддёгты архай-
джытимё. Дзанайты Барис
фёсидт, цёмёй социалон
бадзырдтё бафыссыны

хъуыддёгтё парахатгонд
цёуой, райдайгё амалхъом-
тён алывёрсыг ёххуыс кё-
ной. Министрадён хъуамё
фидар бастдзинёдтё уа фе-
дералон хицауадимё.

"Иумё хъуамё архайём
хи хъуыддёгтён бындур
сёвёрыны, уёд граждёнты
царды уавёртё бёрзонд-
дёр кёндзысты. Кёй ба-
фёнда, уыдонён ёппёт
фадёттё дёр хъуамё уа
алцыдёр ёнцонёй скёны-
нён. Райдайгё амалхъом-
тём хицауады оргёнты
‘рдыгёй алывёрсыг ёххуыс
хъуамё хёццё кёна.
Адёймагдзинадён дзы хъу-
амё бынат уа, уый тыххёй
нём ёппёт фадёттё дёр
сты", — фёбёрёг кодта Хи-
цауады Сёрдар.
Айдарты Алинё куыд

радзырдта, афтёмёй 2024

азёй социалон бадзырд ба-
фыссыны хъуыддаг фенцон-
дёр уыдзён. Паддзахадон
лёггёдты порталы бафыс-
сын хъёудзён иунёг куыр-
диат, ницы уёлёмхасён
гёххёттытё дзы хъёуы.
Амалхъомтё хъуамё скё-
ной, сё ёмвёзад сын сбё-
рёг кёныны, тестытё, уый
фёстё социалон бадзырды
фёлгёты уыдёттыл сахуыр
кёнён уыдзён.
Ёмбырды сёмбёлдысты

чысыл амалхъомады минё-
вёрттё дёр, уыдон пад-
дзахадон ёххуыс райстой
бадзырдтё бафыссыны
фёстё, Хуыбиаты Аслан
ацы программёйы архай-
гёйё, уадзын райдыдта
цёттё холлаг, адджинёгтё
уадзы Хуыгаты Каринё.
Дарддёр сё фёнды сё
хъуыддёгтё рапарахат кё-
нын. Хицауады Сёрдар ба-
фёдзёхста, цёмёй сё
дыууёмё дёр фёкёсой,
сё нысантё царды куыд
бантысой, афтё.
Ёппёт разамынддёттёг

адёмён дёр баргонд
ёрцыд, цёмёй социалон
бадзырдтё бафыссыны
хъуыддаг рапарахат кёной,
амалхъомтём фылдёр ёр-
гом аздахой. Районты хи-
цёуттё ёмбарынгёнён
куыст бакёной. Дихгонд
фёрёзтё куыд хардзгонд
цёуынц, уымё уёлдай ёр-
гом аздахёнт.

БУТАТЫ Эльзё

Социалон бадзырдты ахадындзинад
Социалон бадзырдтё бафыссёг амалхъомтён паддза-

хадон ёххуысы мадзёлттё дёттыны фарстатё рахас-
тёуыд, РЦИ-Аланийы Хицауады Сёрдар ДЗАНАЙТЫ
Барис цы ёмбырд скодта, уым. Архайдтой дзы министр-
тё, муниципалон скондты разамонджытё, амалхъомтё.

РЦИ-Аланийы Хицауады
Сёрдары хёдивёг Томай-
ты Ирбег  куыд радзырдта,
афтёмёй ивгъуыд къуыри
нё республикёйы зынгсир-
вёзты  цаутё  ёрцыд 10,
хъыгдард дзы баййёфта иу
адёймаг. 11 фёндагон
фыдбылызы та 16 адёй-
маджы баййёфтой хъыг-
дард, иу  фёмард. Уымёй
уёлдай, 200 фыдракёндёй
раргом кодтой 130. 

— Таможняйы службёйы
куысты фётк цёуы ём-
бёлгё уавёры. Абоны онг
Уёллаг Ларсы арёныл
лёууы 591 уёзласён
транспортон иуёджы. Арё-
ныл та ахызтысты 15 мин
ёмё 600 иуёджы. Къуы-
рийы дёргъы уыдис, бёл-
вырд кёцыдёр объектты
рёмудзён ёрмёг ёвёрд
ис, зёгъгё, ахём цалдёр
цауы фёдыл мёнг дзён-
гёрджытё. Сгарён куыс-
тыты рёстёг рёмудзён
ёрмёг амынд объектты нё
разынд, — загъта Томайы-
фырт.
Цёрёнуатон-коммуна-

лон хёдзарады, артаг ёмё
энергетикёйы  министр
Таматы Майрён дзуаппон
доклад бацёттё кодта ив-
гъуыд къуырийы куыстён:

— Цёрёнуатон-комму-
налон хёдзарады штатон
куыст цыдис оперативон
уагыл. Нё ведомствё цы
41 ёгъдаухёлды бафип-
пайдта, уыдон афоныл ба-

нывыл кодтам, фёлё нё
тынг къуылымпы кёнынц,
цёрджытё  ёнёзакъонёй
цы арёзтёдтё кёнынц,
уыцы хъуыддёгтё. Афтё-
мёй, Дзёуджыхъёуы "Хус
донвёд" кёй хонынц, уый
фёзыл, Карл Марксы, Ки-
ровы ёмё Николаевы
уынгты аразджытё бахъыг-
дардтой коммуникациты ка-
белтё. Ёппёт аваритё
дёр кёд банывыл кодтам,
уёддёр нё мёт ёмё са-
гъёсы ёфтауынц  уыцы
ёнёзакъон архайдтытё.
Курын ацы фарстамё бино-
ныг цёстдард саразыны
мадзёлттё, — дзырдта ми-
нистр.

"Роспотребнадзор"-ы

регионалон управленийы
разамонёг Тыбылты Алан
радзырдта нё республи-
кёйы эпидемиологон уа-
вёры тыххёй. Куыд загъта,
афтёмёй хёцгё низтёй
сёйёг адёмы нымёц, ив-
гъуыд бонтимё абаргёйё,

бёрзонддёр нё фёци.
Нёй фадынёгёй фёрын-
чын уёвёг  цаутё дёр. 
РЦИ-Аланийы ахуырад

ёмё наукёйы министр
Алыбегты Эллё та  ём-
бырды архайджытён ра-
дзырдта,  грипп, фадынёг
ёмё иннё хёцгё низтёй
сывёллётты бахизыны
мадзёлттён 8 февралмё
28 скъолайы ёмё цалдёр
рёвдауёндоны ёхгёд кёй
уыдзысты, уый тыххёй.
Загъта,  "Роспотребнад-
зор"-ы  амынддзинёдтё
дёр ёххёстгонд кёй цё-
уынц, уый.
РЦИ-Аланийы ёнёниз-

дзинад хъахъхъёнынады

министр Тебиаты Сослан
бацамыдта, абоны онг нё
республикёйы рынчындёт-
ты стационарты чи ис, уыцы
рынчынты нымёц, ёмё
медицинон кусджыты опе-
ративон архайды бёрёг-
гёнёнтё. 

— 66 сывёллоны ёмё
22 ас адёймаджы ис ста-
ционарты. Мониторинджы
фёрцы нё цёст дарём
эпидемиологон уавёрмё.
Ивгъуыд къуырийы дёргъы
тагъд ёххуысы станцёмё
5 мин дзёнгёрёджы
ёрцыд. Диспансеризаци
ацыдысты 21 мин ас адёй-
маджы ёмё 15 мин сы-
вёллоны. Республикон он-
кологон поликлиникёйы
сарёзтам гом дуёртты
бон, ног амбулатори та
байгом кодтам Мёздёджы
районы станицё Вино-
граднёйы, — загъта  ми-
нистр. 

(Кёрон 2 фарсыл)

Цёгат Ирыстон ёххёст
кёнын райдайдзён ацёр-
гё ёмё сахъат адёммё
бирё рёстёг зилыны
фётк саразыны фёдыл
фёлварён проект.

Республикёйы Хицауа-
ды ёмбырды архайджытё
программёйы бёрёггё-
нёнты номхыгъд сфидар
кёныны тыххёй уынаффё
рахастой.

— Дыууёсёдё адёй-
магёй фылдёрыл чи ёх-
хёссы ёмё кёй ахадын-
дзинад рабёрёг, ёххуыс-
хъуаг адёммё дёргъвё-
тин рёстёг зилыны фё-
дыл уыцы фёлварён про-
ект ёххёст кёнём. Про-
екты фёрцы ис ацёргё
ёмё сахъат адёмы цар-
ды хёрзхъёддзинады
къёпхён фёуёлдёр кё-
ныны фадат. Профилон
министрады хёс у ацы
куыст нывыл кёнын, ёмё
йём цёст дарын, — загъта
регионы Хицауады Сёрдар
Дзанайты Барис.
Фиппаинаг: Уёрё-

сейы ёппёт регионтё на-
цион проект "Демогра-
фи"-мё гёсгё амынд
программё ёххёст кё-
нынц.

БЁЗЗАТЫ Алинё

— Нё ёхсарджын, ныфс-
хаст хёстон Абайты Юри
(йё фёсномыг — "Къам-
бец"), 70-ём ёхсёг гвар-
дион мотоёхсёг полчъы
командиры хёдивёг,
гвардийы майор Абайты
Юри — Уёрёсейы Хъёба-
тыр! Указ бафыста Уёрё-
сейы Федерацийы Прези-
дент. Юри! Ёз дё сё-
рыстыр дён! — йё теле-
грам-каналы ныффыста
РЦИ-Аланийы Сёргълёу-
уёг Сергей Меняйло.
Нё намысджын ёмзёх-

хон йё хёстон хъайтар-
дзинёдты тыххёй раздёр
хорзёхджын ёрцыд Суво-
ровы, "Хёстон сгуыхтдзи-
нёдты тыххёй", "Ирысто-
ны намысён" майдантёй,
Лёгдзинады орденёй.
Абайы-фырты разамын-

дёй 70-ём полчъы фыц-
цёгём батальон архайдта
Запорожьейы фронты.
Знаджы ассонгёйё, хи

иргъёвгёйё, ахст бынат
не суёгъд кодтой дзёвгар
рёстёг. Батальон йёхи
ныббырстмё куы цёттё
кодта, уёд ын йё размё
сёвёрдтой хёс — йё бы-
нат хъёдмё баивын. Ам
знагимё хёрхёмбёлд
фёци, карз тохы бацыд
ёмё йё  йё разёй ас-
сёста, йёхёдёг уыцы
бынаты ёрфидар.
Кадджын хёрзиуёг

райсыныл бирё уды хъару
бахардз кёнын хъёуы,
ёхсар ёмё лёгдзинад
равдисын тохы быдыры.
Уыцы миниуджытёй дзёв-
гар хайджын у не 'мзёххон
Абайты сахъгуырд, ёмё
абон Ирыстоны ёппёт
цёрджытё дёр сёрыстыр
сты Юрийё. Уёлахиз уёд
кёддёриддёр, цы сабыр-
дзинадыл тох кёны йё
хёстон ёмбёлттимё, уый
та тагъд рёстёджы ёр-
фидар уёд!

ГАПБАТЫ Алетё

Не 'мзёххон — 
Уёрёсейы Хъёбатыр

Сёрмагонд ёфсёддон операцийы архайёг 70-ём ёх-
сёг гвардион мотоёхсёг полчъы командиры хёдивёг,
цёгатирыстойнаг АБАЙТЫ Юрийён лёвёрд ёрцыд
Уёрёсейы Хъёбатыры ном. Уый тыххёй Указ бафыста
Уёрёсейы Президент Владимир ПУТИН. 

Фёсарёйнаг чызджытё
ёмё лёппутён ахуыра-
дон ёрмёг лёвёрд цёуы
англисаг ёмё уырыссаг
ёвзёгтыл. Уымё гёсгё
сё размё лёууёг сёйраг
домён тёккё райда-
йёнёй дёр вёййы уы-
рыссаг ёвзаг базонын.
Ёмё сын ёнтысгё дёр
кёны.
Далле Давид Ульриш

у Камерунёй. Ахуыр кёны
дзёбёхгёнён факульте-
ты, хорз арёхсы уырыс-
сагау дзурынмё. Нымад у
академийы хуыздёр сту-
дентыл, ёнёзивёгёй ёх-
хёст кёны волонтер-дох-
тыры хёстё дёр. Ахуыры
фёстё райсдзён нейро-
хирурджы дёсныйад.
Абульфаз Алекберов

Дзёуджыхъёумё ёрба-
цыд Азербайджанёй. Уы-
дзён дёндёгты дохтыр.
Биологи ёмё гистоло-

гийы кафедрёйы сёргъ-
лёууёг Бибайты Лари-
сё куыд зёгъы, афтёмёй
фёсарёйнаг студенттё
ёхсызгонёй архайынц
наукон иртёстыты дёр,
алыхуызон наукон конфе-

ренциты цымыдисёй бай-
хъусынц Индийё, Лива-
нёй, Египетёй, Герма-
нёй, Израилёй, АИШ-ёй,
Украинё ёмё Белорусёй
студенттём.
Ахуыры фёстё уыцы

фёсивёдён сёхимё
куыст кёддёриддёр уы-
дзён, нё медицинон ака-

демийён ис дунеон аха-
дындзинад, уымё гёсгё
йё диплом алы ран дёр
цёуы.
Фёсарёйнаг студент-

тё, ахуыр кёнгёйё, уы-

цы-иу рёстёг зонгё кё-
нынц Ирыстоны культурё
ёмё историимё. Диссаг
сём фёкёсы нё респуб-
ликёйы, стёй Уёрёсейы
дёр иумё куыд бирё
адёмыхёттытё цёры,
уый.

Данё МАЛЫШЕВА

Ахуырад

Нё медакадемийы диплом
алы ран дёр ахады

Фёкёсинёгтём
зилынён

Куыстад

Дзёуджыхъёуы компа-
нийы къорд "Бёгёныфы-
цён компани "Бавари" ар-
хайы Мёскуыйы цёуёг
хойраг ёмё нозты "Прод-
экспо-2024" фыццёгём
дунеон равдысты.

Ацы хабар фехъусын
кодта "15-ём регион"-ы
уацхёссёг. Равдысты
фёткмё гёсгё "Бавари"
йе 'ппёт уагъд продукци
ёвдисдзён, стёй экспо-
зицийы уазджыты базон-
гё кёндзён базарады
ёрёджы фёзынёг ног-
дзинёдтимё.

"Продэкспо" нымад у
Уёрёсе ёмё Скёсёйнаг
Европёйы хойраг ёмё
нозты егъаудёр равдыс-
тыл. Ам фенён ис алыхуы-
зон хойраг ёмё нозт.
Равдысты фёткмё гёсгё
компанийы минёвёрттё
суинаг ёмгуыстгёнджы-
тимё фембёлдтытё са-
раздзысты.

Нё уацхёссёг

"Бавари" —
равдысты 
архайёг 

Аппаратон ёмбырд

Нё республикёйы 
ахсджиаг фарстатё

РЦИ-Аланийы  Хицауады Сёрдар ДЗАНАЙТЫ
Барисы разамындёй ацыд нё республикёйы Хицауа-
ды уёнгтё ёмё муниципалитетты разамонджыты
ёрвылкъуырион ёмбырд. Ныхас цыдис Цёгат
Ирыстоны ёппёт ведомствёты куысты фётк ёмё нё
республикёйы оперативон уавёрыл. 

Цёгат Ирыстоны паддзахадон медицинон академийы
ахуыр кёнынц 700 фёсарёйнаг студенты. Уый чысыл
нёу. Бирё фёсивёд алы бёстётёй академийы ахуыр
кёнынмё кёй бёллынц, уымён ис бамбарён — ацы
ахуыргёнёндоны студенттён арф ёмё алывёрсыг зо-
нындзинёдтё дёттыны хъуыддаг у бёрзонд ёвёрд.

Куыд райхъуыст, афтё-
мёй 2023-2024 азты
Уёрёсейы туризмы рёз-
тён радих кодтой 100
миллиард сомы, туристты
змёлд 2030 азмё суы-
дзён 140 милуан балцы иу
азмё. Вице-премьер куыд
фёбёрёг кодта, афтё-
мёй мидёггаг туризм рё-
зы, ёрмёст фарон бёс-
тёйыл балцы рацыдысты
78 милуан адёймаджы.
Уый зынгё фылдёр у,
2019 азимё абаргёйё.
РЦИ-Аланийы Туризмы

комитет куыд ёмбарын
кёны, афтёмёй регион-
мё фылдёр туристтё цё-
уын райдыдтой. Нё бон
сын у алыхуызон лёггёд-
тё кёнын, тынгдёр агу-
рынц, сёрён змёлд чи
домы, ахём туристон ар-
хайд. Ёрдзон туризмы
фёрёзтё алыхуызон сты,
зёгъём, экологон, дёт-
тыл дёлёмё ёрцёуын,
фистёг балцытё, джип-

пинг. Фёлладуадзён бон-
ты алыхуызон туристон
лёггёдтё чи кёны, ахём
организациты нымёц рё-
зы.
Фарон республикёйы

туристтён ёхсёвиуат

ёмё ёндёр лёггёдтё
раттыны 19 бынаты клас-
сификаци райстой, ныр-
тёккё сё нымёц у
68. Туристон афон дзаг
вёййынц  адёмёй.   Фа-

рон нём ёрбацыд 1,4
милуан туристы.

РЦИ-Аланийы 
Сёргълёууёджы
ёмё Хицауады 
пресс-службё 

Туризмы рёзт
РЦИ-Аланийы Сёргълёууёг Сергей МЕНЯЙЛО ви-

деобастдзинады фёрцы архайдта туризмы рёзтимё баст
федералон ёмбырды. Хицауадон къамисы ёмбырд
амыдта Уёрёсейы Хицауады Сёрдары хидивёг Дмитрий
ЧЕРНЫШЕНКО. Хъуыддаг арёзт ёрцыд равдыст-
форум "Уёрёсе"-йы фёлгёты.

Ёхсёнад

Сёрмагонд акци "Сахат
— сенаторимё"-йы фёл-
гёты Виталий Назаренко
институты студенттён

бёстон радзырдта УФ-йы
Федерацийы Советы за-
къонёвёрёг архайды,
уёрёсейаг парламенты
уёллаг палатёйён пад-
дзахады дарддёры рай-

рёзты цы ахадындзинад
ис, ёппёт уыцы хабёрт-
тыл. 
Ахуырдзау фёсивёд

ёхсызгонёй ёрбацы-
дысты сенаторимё фем-
бёлдмё ёмё фыдён-
хъёл нё фесты. Фембёлд
цы дыууё сахаты бёрц
ахаста, уыдоны дёргъы

студенттён уыд бирё ног
хабёрттё базоныны ёмё
сенатормё алыхуызон
фарстатё раттыны фадат.
Уыимё, фёсивёдён цы-
мыдисаг разындысты би-
рё хъуыддёгтё: Уёрё-
сейы дунеон геополитикон
ахадындзинад, сёрмагонд

ёфсёддон операцийы
ёууёлтё, бирёсывёл-
лонджын бинонтён пад-
дзахадон ёххуыс, экологи
ёмё афтё дарддёр.
Виталий Назаренко ёп-

пёт фарстытём равдыста
сенаторты ахаст, радзырд-
та, сё алыг кёныны ны-
санимё цавёр закъонё-
вёрынадон уынаффётё
хаст цёуынц, уый тыххёй. 

"Нё граждайнаг ёхсё-
нады ёрвылбоны царды
фарстатём фёсивёд иу-
дадзыгдёр ёвдисынц
къёрцхъусдзинад. Уыцы
ёууёл хынцгёйё, гёнён
ёмё амалёй архайын,
цёмёй мын ахуырдзау
фёсивёдимё ахём фем-
бёлдтытё арёхдёр уа.
Уый фёрцы хуыздёр ба-
зонын, нё бёстёйы ёры-
гон граждёнты тынгдёр
цы фарстатё тыхсын кё-
нынц, уыдоны хъуыдымё
гёсгё Уёрёсейы царды
ахсджиагдёр ёмё фыц-
цаградондёр цы хъуыд-
дёгтё сты, уыдёттё. Иу
ныхасёй, ёрыгон фёлтё-
ры зондахаст хуыздёрёр-
дём ахады сенаторты
хъёппёристё ёмё сё
закъонёвёрынадон ар-
хайдыл", — ёмбырды
фёстё фёбёрёг кодта
Виталий Назаренко.

ЁЛБОРТЫ Зёлинё,
УФ-йы сенаторы 
ёххуысгёнёг

Пресс-конференци

Журналисттимё фем-
бёлды рёстёг фёнысан
кодта, кусёг дёсныйёдтё
кёй нё фаг кёны, уый. 

— Зёгъём, Ёрыдоны
районы хуыйджыты цех
гом кёнынмё хъавыдыс-
ты, хъуыдис сё 35-40 ку-
сёджы, уыимё хуыйджы-
тё, наладчиктё, фёлё
хъуыддаг бакъуылымпы
ис, специалисттё кёй нё
фаг кёны, уый аххосёй,
300 куысты бынаты бёрц
алкёддёр вёййы фёл-
лойадон базарады, куыст
чи агуры, уыдонён. Сове-
тон рёстёг дёр рог про-
мышленност стыр ёф-

тиёгтё нё хаста, ома,
дзы мызд бирё никуы
уыд. Ныртёккё дёр 27-28
мин сомы бирё не сты.
Нё фаг кёны аразджытё,
зырнёйзилджытё, ён-
дадзджытё, трамвайты
шофыртё. Уыимё, пара-
хатёй сты хёринаггён-
джытё, фидгё дёр дзы
хорз кёнынц, стёй куысты
уавёртё дёр зёрдё-
мёдзёугё сты. Уымё
гёсгё, фёсивёдёй би-
рётё атындзыдтой уыцы
къабазмё. Хи куыстуёттё
чи скодта, уыдоны нымёц
40 мины бёрц у, фёлё
сё 57,5 проценты сё ёф-
тиёгтё ёмбёхсгё кё-
нынц, — загъта Платы Аль-
бинё.
Журналистты фарсты-

тён дзуаппытё дётгёйё,
фёнысан кодта, ацы аз
цалдёр стыр юбилейы
кёй бёрёг кёндзысты
Ирыстоны. 

— Июлы бёрёг кён-
дзыстём нё республи-
кёйы автономийы 100
азы бон. Дзёуджыхъёуён

бындур ёвёрд куы ёр-
цыд, уёдёй 240 азы ра-
цыд, ёмё сентябры
фёстаг сабаты скёндзыс-
тём йё бёрёгбон.
Уёдё нё цытджын

Къостайы райгуырды 165
азы бон дёр бёрёг кён-
дзыстём ёнёмёнгёй. 
Мёскуыйы ацёудзён

ирон чъириты фестивал.
Арфёйы ныхёстё зёгъын
мё фёнды нё горёты
администрацийён: уыдо-
ны хъёппёрисёй ёмё
активон архайдёй ацёу-
дзён рёсугъд бёрёгбон.
Ёнёмёнгёй, йе 'ххуы-

сы хай бахёсдзён не
'мзёххон Гергиты Валери
дёр. Кёй зёгъын ёй
хъёуы, фестивал уыдзён
ёнёферохгёнгё, — загъ-
та Хицауады Сёрдары хё-
дивёг. Куыд фёбёрёг
кодта, афтёмёй Культу-
рёйы хъёппёристы фонд
фестивал саразынён кёй
радих кодта 6,5 милуан со-
мы, ёртё милуан сомы та
— муниципалитет. Нё рес-
публикёйы хуыздёр аи-
вадон коллективтё сё

арёхстдзинад равдис-
дзысты Мёскуыйы рё-
сугъддёр фёзтёй иуы
ацы аз октябры. 
Пресс-конференцийы

ма ныхас цыдис Хетёгка-
ты Къостайы номыл Ирон
литературёйы музейы
хъысмётыл. Платы Альби-
нё куыд загъта, афтёмёй
бёстыхай бындуронёй
цалцёггонд ёрцыд ёмё
2024 азы уалдзёджы бай-
гом уыдзёнис.

— Ёцёгёйдёр дзы
тынг бирё куыстытё конд
ёрцыд йё аивдзинадыл,
уавёртё зынгё фёхуыз-
дёр сты. Национ музейён
цы грант радтой, уымёй
ёлхёд ёрцыдысты ног ку-
сёнгёрзтё, фёстауёрцы
фондёй дёр ма сын иу
милуан сомы рахицён
кодтой. Цыбыр рёстёгмё
хъёугё дзаумёттё сё
бынат куы ссарой, уёд
экспозици байгом кёны-
нён ёппындёр ницы

къуылымпытё уыдзён, —
ёхсызгонёй загъта Платы
Альбинё.
Хицён ныхас цыд со-

циалон фиддонты тыххёй. 
— Ныртёккё паддзахад

хорз ёххуыс кёны, сы-
вёллёттё кём хъомыл
кёны, уыцы бинонтён.
Зёгъём, кёд ивгъуыд аз
ацы ёххуыс уыд 8 мил-
лиард сомы, уёд ацы аз та
ацы нысанён радих код-
той 15 миллиард сомы иу-
хаттон социалон посо-
бийён. Рёзы фиддоны
бёрц. Уыимё, фылдёр
кёнынц, чи сё исы, уыдон
дёр. Афтёмёй, паддза-
хадон ёххуыс райсынц би-
рё бинонтё.  Ныртёккё
ныхас цёуы, цёмёй уыцы
социалон фиддонтё ма
бёттой бинонтён сё ис-
боны ёфтиёгтимё. Афтё
растдёр уыдзёнис, —
загъта Хицауады Сёрдары
хёдивёг.
Пресс-конференцийы

ма ныхас кодтой ёндёр
ахсджиаг фарстатыл дёр.

ГУГКАТЫ Жаннё

Куысты бынёттё, хи
хёдзарёдтё, юбилейтё
- Хи куыстуёттё чи гом кёны паддзахады ёххуы-

сёй, уыдоны нымёц фылдёр кёны. Холлёгтё кёнён
куыстуат, адджинёгты цех ёмё ёндёр хъёугё ар-
хайды фыццаг къахдзёфтё акёнынён сын ёрвылаз
радих кёнынц 350 мин сомы. Бирётё къуырцдзёвёны
бахауынц, фёрёзтё сын нал сфаг вёййы, ёмё сын
дарддёр уёлёмхасён ёххуыс бахъёуы. Ацы фарста
ёркёсинаг у, — загъта РЦИ-Аланийы Хицауады
Сёрдары хёдивёг ПЛАТЫ Альбинё. 

"Сахат —— сенаторимё": 
фембёлд студенттимё

УФ-йы Федерацийы Советы уёнг РЦИ-Аланийё
Виталий НАЗАРЕНКОЙЁН ацы бонты цы цымыдисаг
фембёлдтытё уыд, уыдонёй иу сарёзтой Дзёу-
джыхъёуы разамынды институты.

Фыссынц "Рёстдзинад"-мё

Фыдыбёсты сёрвёлтау
тохы быдырмё ирон фё-
сивёд цыдысты. Кёуыл
дзы 60 азы цыд, кёуыл та
— 17 азы, афтёмёй сё
цард ёнёвгъауёй лё-
вёрдтой. Немыц хёцён-
гарзёй, техникёйё тынг
хорз ифтонг уыдысты
ёмё размё бырстой.
Сыгътой горёттё, хъёу-
тё, адёмы мардтой, нё
ауёрстой зёрёдтыл ёмё
сывёллёттыл. Сёрды кё-
рётты, 1942 азы, фашист-
тё схёццё сты Дзёуджы-
хъёуы къёсёрмё. Сё

зёрды уыд уыцы-иу цё-
фёй йё райсын. Фёлё…
Кавказ бахъахъхъёнын

уёд ссис Советон адёмты
нысантёй иу. Гитлеронтё
балёгёрстой Цёгат Кав-
казы быдыртём, сё бы-
цъынёг тыдтой хёхтём
бахауыныл. Фыдгул зоны:
Кавказ кёддёриддёр уыд
тыхджын ёмё ныфсджын
адёмты бёстё, хёдбар-
дзинадыл тохы алы адём-
тём дёр ёвзёрд домбай
хёстонтё, тёппуддзинад
та худинаджы фыдракён-
дыл нымад уыд. Уадз, ал-
кёй зёрдё дёр байдзаг
уа знагён ёрдхёрёны
зёххы гёппёл дёр нё
радтыны ныфсёй. Фёс-
тёмё иунёг къахдзёф
дёр нё!
Сёйраг нысан уыд зна-

джы Цёгат Кавказы алы
къуымтёй дёр фёсурын.
Йё адём Гитлерён никуы
суыдзысты цагъайрёгтё.
Ёмё, ёцёгёйдёр, Ирыс-
тон знагён йё сёр йё

кой фёкодта, йё фёндтё
йё хъуыры фёбадтысты.
Дёрён ёй кодтой, кёд
сё фёндаг даргъ ёмё ту-
гёй амёст уыд, уёддёр,
ёмё фёстёмё тард ёр-
цыдысты. Сё сёйраг го-
рёты сёрмё ёрсагътой
Сырх Тырыса.
Хёцёг ёфсады уёв-

гёйё, не ‘фсёддонтё
сёхи цёттё кодтой Уёла-
хизы парадмё, се ‘хсён —
кёрдзыныхъёуккаг, хис-
тёр лейтенант Дзалаты
Мёхёмёт дёр. Фыды-
бёстёйы Стыр хёсты

рёстёг Кёрдзыныхъёуы
фёсивёд фёсте нё баз-
задысты. Хёстмё ацы-
дысты 500 хёстоны, сё
фылдёр тохы быдырты
баззадысты. Сё хёдзёрт-
тыл нал сёмбёлдысты
Моргуаты 24 сагсур лёп-
пуйы, Хосонты 4 лёппуйы,
Хёмётхъуатёй — 3, Ита-
ратёй — 6, 8 — Дзабиа-
тёй, 6 — Богазтёй, 16 —
Слонатёй, Салёты 3 ёф-
сымёры — Гагуыдз, Ба-
тырбег ёмё Сахёмир,
Мамёты Ахмай ёмё Бир-
зи… Бирё сты, ёмхуызо-
нёй сё ранымайыны фа-
дат нёй…
Ныййарджытё тынг би-

рё фенхъёлмё кастысты
сё хъёбултём, фёлё
фыдёнхъёл фесты. Сё
цард цёстысыг калгё ар-
выстой, ахём фыдохы
дёнцёгтён кёрон дёр
нёй. Бёргё сё фёндыд
сё лёппутён бинонты
хъуыддёгтё бакёнын,
амондджын ёмё фёрн-

джын хёстёджытё скё-
нын, хъёбулы хъёбултё
фенын, рёвдауын… Ёр-
дёгыл аскъуыдысты уыцы
рёсугъд бёллицтё. Сё
цард рёсугъдёй аразын-
мё чи хъавыд, бёллиццаг
фёндёттё кёмё уыд,
уыдон хёрзбон загътой
хъёубёстён, хиуёттён,
уарзон бинойнёгтён, би-
нонтён ёмё тугкалён
хёстмё ацыдысты.
Афтё рауад, ёмё сё

тугкалён хёст йёхирды-
гёй фёкодта, ныййарджы-
ты, сё бинойнёгты ба-
хъуыд тар сёрбёттёнтё
ныккёнын. Кёронмё дёр
уыдоны фёцыдысты, схас-
той сидзёрты, царды
фёндёгтыл сё сёвёрд-
той. Хёдёфсарм ирон
сылгоймёгтё, сымах фаг,
сымах аккаг рёсугъд ны-

хёстё чи ссардзён. Сы-
мах рёвдауын хауы ныры
фёлтёртём.
Райгуырён бёстёйы

сёрвёлтау Фыдыбёс-
тёйы Стыр хёсты йё
цард чи суёлёнгай кодта,
уыдонён мах сё рухс
нёмттё хъуамё адёттём
ног фёлтёртём, бёрзонд
сё сисём. Лёгдзинад
ёмё намысыл цёмёй
кёстёртё ахуыр кёной,
ууыл хъуамё архайём.
Кёд Фыдыбёстёйы Стыр
хёсты цаутё фёсте аз-
задысты, уёддёр сё
хъёдгёмттё бёрёг да-
рынц горётты, хъёуты
рёгътыл. Нё арфёйаг
цард та нын ёрбайхёлд-
той сыхаг Украинёйы бен-
дерёвонтё. Уёрёсейыл
никуы ёмё ничи фё-
уёлахиз уыдзён, уый цы-
мё цёуылнё ёмбарынц
фёсарёйнаг хёстамай-
джытё.
Ирыстоны сёрён лёп-

путё Украинёйы дёр тынг

уёндонёй архайынц, уы-
донимё — Кёрдзыны
хъёуы фёсивёд дёр.
Знаджы ныхмё хёцгёйё,
хъёбатырдзинад ёвдис-
гёйё, Украинёйы фё-
мард сты нё хъёуккаг 5
сагсур лёппуйы. Махёй
рох нё уыдзысты Дзабиа-
ты Батрадзы, Лианты Та-
мерланы, Мырыкаты Вла-
димиры, Хуыбылты Асланы
ёмё Анатолий Ильины
нёмттё. Уыдон уыдысты
хъёуы фидауц, фёзминаг
фёсивёд кёмёй фёзё-
гъынц, ахёмтё. 
Сё хёстон ёмбёлттё

куыд загътой, афтёмёй
нё лёппутё ёвдыстой
лёгдзинад ёмё хъёба-
тырдзинад, уыдысты Рай-
гуырён бёстёйыл ёну-
выд. Ёппёт домёнтё
дёр ёххёст кодтой бёр-
нонёй, сё ардбахёрдыл
зёрдё нё сивтой. Фёлё
хёст хёст у, йё кёрон
ёгъатыр у. Уёрёсейы
Президенты Указёй нё
сагсур фёсивёд сё амё-
лёты фёстё хорзёхджын
ёрцыдысты Лёгдзинады
ордентёй.
Кёрдзыныхъёуы ас-

тёуккаг уёлмёрды сё
ирон ёгъдаумё гёсгё
бавёрдтой, кёрёдзимё
ёввахс сты. Сё нёмттё
ёнустём баззайдзысты
адёмты зёрдёты. Уёрё-
сейы Президент Владимир
Путины архайд баст у, нё
намысджын адёмы цард
чи халы, уыдонён полити-
кё ёмё тыхы руаджы
ныхкъуырд радтынимё.
РЦИ-Аланийы Сёргълёу-
уёг Сергей Меняйло куыд
хъусын кёны, афтёмёй
цалдёр хатты бабёрёг
кодта сёрмагонд ёфсёд-
дон операцийы бынат, йё-
хёдёг федта, ирыстойнаг
фёсивёд куыд хёцынц,
уыдёттё.
Сё ныййарджытён загъ-

та бузныг, ахём патриотты
кёй хъомыл кёнынц, уый
тыххёй.  Кёрдзыныхъёуы
фёсивёды хъуыдымё
гёсгё,  Владимир Путин
у арёхстджын, арфёйаг,
фёлтёрдджын, стыр
ахуыргонд, адёмы цардыл
ёнувыд  Президент, ёмё
йын стыр кад ис адёмы
‘хсён. Йё кандидатурё
ногёй Президенты бы-
натмё кёй балёвёрдта,
ууыл разёнгардёй сём-
бёлдыстём, схъёлёс ыл
кёндзыстём сёрёнёй,
уымён ёмё у фидёны
цардаразёг — ахём у
Кёрдзыныхъёуы фёси-
вёды арфёйаг хъуыды.

БОГАЗТЫ Арсёмёг,
Ирыстоны 

кадджын ветеран

Фёлё хёст 
хёст у…

Цёгат Ирыстоны Про-
куратурё фёсарёнтёй
нём ёрбацёуёг нёлгой-
магыл арёзт уголовон
хъуыддаджы зылынгёнёг
хатдзёг сфидар кодта.

Ацы нёлгоймаджы ах-
хосджын кёнынц Уголо-
вон кодексы 228.1
статьяйы 4 хайы ("Рагацау
баныхас кёнгёйё ёмё
информацион-телекомму-
никацион хызёгёй пайда
кёнгёйё, цалдёр адёй-
маджы стыр бёрцёй
ёнёзакъонёй наркоти-
кон фёрёзтё ауёй кё-
нынмё бахъавыдысты")
амынд фыдракёнд сара-
зынёй.
Слестгёнджыты ныхас-

мё гёсгё, фыдракёнд
саразынёй кёй аххос-
джын кёнынц, уыцы
адёймаг фарон октябры
балхёдта 95 граммы нар-
котикон фёрёз “мета-
дон” фёстёдёр ёй нё
республикёйы фёзуатыл
ауёй кёнынён, фёлё
пъёлицёйы кусджытё
кёй баурёдтой, уыцы
закъонхалёг адёймагён
йё фыдвёндтё кёрон-
мё ахёццё кёнын нё
бантыст.

Уголовон хъуыддаг
барвыстой Дзёуджыхъё-
уы Промышленнон райо-
ны тёрхондонмё бино-
ныг ыл ёрныхас кёнын-
мё. Ацы фыдракёнд са-
разыны тыххёй адёйма-
гён рахёссён ис 20 азы
дёргъы ахёстоны фёба-
дыны тёрхон.

Нё уацхёссёг

Барад

Ёнёзакъонёй 
ауёй 

кёнынмё

(Райдайён 1 фарсыл)

РЦИ-Аланийы финанс-
ты министр Исахъты
Оледжы раныхас  уыдис,
нё республикёйы ёппёт
куыстуётты къабёзтёй
абоны онг ёнё хёстёй
кёй сты, мызд алкёмён
дёр афойнадыл фыст
кёй ёрцыд, национ про-
екттё ёмё паддзахадон
программёты нысантён
ёхцайы фёрёзтё радих
кёныны фарстайыл бёл-
вырд архайд кёй цёуы,
уыцы хъуыддёгтыл.
РЦИ-Аланийы Хицауа-

ды Сёрдары хёдивёг
Платы Альбинё та
радзырдта, "Пушкины
карта"-йё пайдагёнджы-
ты нымёц кёй рёзы, уый
тыххёй. Культурёйы
ёмё Ахуырады ми-
нистрадтимё ёмгуысты
фёрцы фарстайыл бино-
ныг архайд цёуы.
Аппаратон ёмбырды

Хицауады уёнгтё ёмё
ведомствёты разамон-
джытё  ма ёрдзырдтой,
ацы азы паддзахадон
программётё ёмё на-
цион проектты нысантё
сёххёст кёныны, нё
республикёйы туризмы
фонды куысты  ёмё рёз-
гё фёлтёры ёппёт-
уёрёсеон мадзёлтты ар-
хайыны  фарстатыл. 
Ёмбырды кёрон Дза-

найты Барис ёппёт раза-
монджытён дёр бафё-
дзёхста, афёдзы дёргъы
сём цы куысты  хёстё
кёсы,  бындурон цалцёг
ёмё ног объектты арёз-
тёдты фарстатё, уыдо-
ныл  ёвёстиатёй  бацар-
хайын. 

САУТЁТЫ Тамилё

Фыдыбёстёйы Стыр хёсты, 1941 азы, мады
сидт азёлыд ёппёт Ирыстоныл, Райгуырён
бёстёйыл. Цыфыддёр знаджы ныхмё ирыстойнаг
сагсур фёсивёд дёр иннё адёмты ёмрёнхъ ёр-
лёууыдысты. Тохмё рацыдысты ахём хъуыдыимё:
"Кёнё сёрибар, кёнё та — мёлёт". 

Нё 
республикёйы 
ахсджиаг 
фарстатё

Кёд Гиоты Михалы  цардёрфыст
ёвдисы йё рёзт уёлдёр скъолайы
куыд ахуыргонд, уёд иннёмёй та
йё рёзт, куыд ёхсёнадон-полити-
кон архайёг, афтё дёр у бёллиц-
цаг. 1993 азёй фёстёмё Михал
ёрлёууыд ёппётирон адёмон
змёлд "Стыр Ныхас"-ы сёргъы, йё
хъёппёрисёй арёзт ёрцыд  ёп-
пётдунеон Алайнаг конгресс, ёп-
пётирон фёсивёдон цёдис.  На-
цийы ёнёформалон раздзёуёг  —
Гиоты Михал уыд Ирыстоны раззаг-
дёр ёхсёнадон архайджытёй иу.
Уый хорз ёмбёрста политикё иу-
мёйаг архайд кёй у, уый; ёмё йё
чи нё хаты, уый дзы раджы уа, ёрё-
джы — иуварс ацёуы.  Ёхсёнадон-
политикон архайёгён бирё истытё
бафты саразын (партийы раздзог,
депутат ёмё а. д.). Йё къухы баф-
ты, граждёнты, партионты, ёвзар-
джыты интересты сёрыл куы
фёдзуры, уёд. Цавёр закъонтыл,
акцитыл лёуд у, кёд йёхи сёрма-
гонд хъуыдыйё иуварс ахизын йё
бон нёу, уёд. 
Ёнёдызёрдыгёй рёстаг чи у,

йё фёндыл фидар чи лёууы, уыцы
административон кусёг хицаудзи-
надмё куы бахауы, кёнё ёхсёна-
дон змёлды раздзёуёг куы свёй-
йы, уёд уый у, тёхуды кёмё кё-
нынц, ахём хорздзинад. Фёлё йё
уёддёр бахъёуы арф ёмё бирё-
вёрсыг зонындзинёдтё кёмё ис,
уыцы специалистты сёр. Ёмё сё-
рён лёппутё уыдис Гиоты Михалы
алыварс.  Уыдоны та хъуыдис сё ар-
хайдёй  ёвдисын сё рёстаг уды-
хъёд, сё размё ёвёрд хёстыл иу-
зёрдиондзинад? Кёй зёгъын ёй
хъёуы, раджы уа-ёрёджы, уыдоны
дзуапп дёттын бахъёуы се 'взар-
джыты, сё дзыллёйы раз. Мах не
'ппёт дёр Хуыцауы бын цёуём,
ёмё уый рох кёнын нё хъёуы.
Кёд дзыллёйы тёрхонёй аирвё-
зён ис, уёд Хуыцауы тёрхонёй ни-
цы хуызы! Уыцы ёцёгдзинад
хъуамё йё зёрдыл дара  алы ёх-
сёнадон архайёг ёмё политик
дёр. 
Ацы ёцёгдзинад Гиоты Михал

йёхицён раджы сбёлвырд кодта.
Хуымётёджы йё ныхасён ёмё
хъуыддёгтён стыр аргъ нё кодтой
нё республикёйы уёрёх дзыллё-
тё. Алывёрсыг ёмё арф мидду-
нейы хицау, ног политикон цёстён-
гасёй  ифтонг адёймагён,  йё по-
литикон биографи фыст нёма ёр-
цыд. Фёлё уёддёр бёлвырд у, нё
разы удгоймаг кёй уыд, уый. Миха-
лён та йё бон уыд  Ирыстоны (куыд
Цёгаты, афтё Хуссары дёр)  поли-
тикон, ёхсёнадон царды  бёрзонд
ёмвёзадыл  вазыгджын фарстытё
лыг кёнын. Уымё гёсгё Гиоты Ми-
халён кад ёмё аргъ кодтой  Уёрё-
сейы, Цёгат Кавказы, Ирыстоны. Йё
ныхас уыд кёрдаг, йё хъуыды —
рёстдзёвин,  куыд политикёйы,
афтё ёхсёнадон фарстыты мидёг
дёр.  Михал  республикёйы полити-
кон цардмё цы ногдзинад бахаста,
уый фёрцы нё дзыллёйы ёхсён
уёзгё уыдысты йё  цёдисон ём-
бёлтты хъуыдытё ёмё хъуыддёг-
тё дёр. 
Афтё куыд рауад, ёмё "партийы

фехёлды" азты, ёппёты идеоло-
гондёр кафедрёйён разамынд
дётгёйё, ёрвыл суткё дёр, Сове-
тон Цёдисы Коммунистон партийы
республикон обкомы "цёстёнгас"
бын уёвгёйё, Михал  йё удыхъёды
бахъахъхъёдта,  сёрыстыр цёмёй
хъуамё уа, йё ирондзинады уыцы
миниуджытё: ёгъдау, ёфсарм, на-
мыс, лёджыхъёд, рёстаг зонд-
ахаст.  Уый та йё къухы бафтыд, Ги-
ойы-фырт аслам кадмё кёй никуы
бёллыд, уый руаджы. Кёддёрид-
дёр хёст уыд йёхи политикон прин-
циптыл, йё  арф ёмё бирёвёрсыг
зондёй.  Йё зёрдыл-иу арёх ёр-
лёууыдысты номдзыд Бисмаркы
хъуыдытё. Уый йё рёстёджы
дзырдта, цыфёнды политикон
хъуыддёгтё лыг кёнгёйё, къёрц-
хъус ёмё цырд уёвын кёй хъёуы,
ууыл. Боныхъёдён рагацау базонён
куыд нёй, афтё  нёй рахатён цар-
ды ивддзинёдтён дёр, дё хъул кё-
цы 'рдём абаддзён, уый. 
Кёй зёгъын ёй хъёуы, Гиоты

Михалён  цардмё, ёхсёнады цау-
тём йёхи бёлвырд цёстёнгас уыд.
Фёлё, бёлвырдёй зонём, куыд
Хуссары, афтё Цёгат Ирыстоны  по-
литикон ёмё иумёйаг фарстыты
йём ёмхуызон  зёрдё  нё дард-
той. Уый та дзурёг у, нё иуты
субъективон цёстёнгасыл, стёй
Михал йёхёдёг Ирыстоны вазыг-
джын хъуыддёгтём кёддёриддёр
бёрнон цёстёй кёй каст, ууыл.
Политикё ёмё цардыуаджы Михал
цы цёстёнгасыл хёст уыд, уымён
йё ныхмё рацёуынмё хъавыдысты,
йёхи йе 'мцёдисонтыл чи нымадта,
уыцы иуёй-иу политиктё. Уый хыгъд
Михал ирон адёмы национ рёзтён
цы концепци сарёзта, уый фарс ра-
хёцыдысты ирон адёмы  ёхсёзём
съезды ёппёт архайджытё дёр. 
Фёлё Михал ёрмёст уыцы бёл-

вырд ёмё хъёугё хорз хъуыддёг-
тёй дзыллёйы ёхсён зындгонд нё
уыд: афтё ног царды  политикон ар-
хайёгён зындгонд уыдысты йё би-
рёвёрсыг хъёппёристё. Уыдон та
дзурёг уыдысты йё арф зондыл
ёмё дардмё уынаг цёстёнгасыл.
Йё удысконды уыцы миниуджытё
тынгдёр бахъуыдысты дугивёнты,
алыхуызон политикон ёмё ёхсёна-
дон быцёутё лыг кёнгёйё.  Ахём
ёууёлтё бирё  разагъды лёгтён
уыдысты зонды, удыхъёды ёмё
лёгдзинады фёлварён рёстёджы-
тё. Йё удыхъёд ёмё политикон
цёстёнгасы фарс, куы йё бам-
бёрстой, уёд рахёцыдысты, уёды
рёстёджы зынгё политиктё.  Уыцы
рёстёджыты Цёгат ёмё Хуссар
Ирыстоны алыхуызон быцёутё куы
цыдысты, уёд Гиоты Михал хорз
ёмбёрста, куыд ирон адёмы ёх-
сёнадон раздзёуёг, афтё йыл йё
дзыллёйы ёмё заманы  раз цы
бёрнон хёс ёвёрд ис, уый.  Уымё
гёсгё, "Стыр Ныхас" йё разамын-
дёй ссис  регионы политикон цёт-
тёдзинады, сабырдзинады ёмё
фидыды  тыхтёй  иу. 
Гиоты Михал йё архайды цыд

сёрмагонд политикон динамизмы
фёндагыл. Иуёй — ёппётирон ёх-
сёнадон змёлдён разамынд лё-
вёрдта, иннёмёй та — йё архайд
баст уыд цы хъуыдытыл хёст ёмё
цёстёнгасыл лёуд уыд, уыдонимё.
Уыцы ёппёт нысантё ёмё хёстё
ёххёст кёнын стём адёймёгты
къухы бафты.  Ахём лёгтё  царды
сё размё сёвёрынц иунёг хёс —
кусын, архайын, змёлын. Гиоты Ми-
хал ахём куыст райтынг кодта хъо-
мыс ёмё  йё уды фарны  фёрцы.
Уый кёддёриддёр ёнкъардта
дзыллёйы ёхсён ыл цы хёстё
ёвёрд ис, йё адёмён хорздзинад
цавёр бёлвырд фёндтёй ёмё уы-
наффёйё ёрхёсдзён, уый. Бёр-
нон бынёттё, кадджын нёмттё,
уёрёх ёмё алывёрсыг бастдзи-
нёдтё, фёрнджын бинонтё. Цыма
хъуыд Гиоты Михалы хуызён лёгау-
лёджы йё кардзыды афоныл сём-
бёлынён. Ёмё йё уымёй дёр Ду-
несфёлдисёг ёнёхай нё фёкодта.  
Уыцы рёстёг Кавказы иннё ра-

загъды лёгтё: Борис Акбашев,
Юрий Шанибов, Гаджи Мухачев
ёмё Рамазан Абдулатиповы ём-
рёнхъ ёрлёууыд Гиойы-фырт дёр.
Цёгат Кавказы зындгонддёр ёхсё-
надон архайджытёй ёмё поли-
тиктёй иу уёвгёйё, уый йё хёс
кёмдёриддёр ёххёст кодта,
ныфсджын, хъёппёрисджын ёмё
бёстонёй. Куыд адёймаг, афтё
йём бынтон хорз зёрдё чи нё
дардта, уыдон дёр ын  йё арф ёмё
алывёрсыг зондён йё размё
ёвёрд хёстё бёрзонд профессио-
налон ёмвёзадыл кёй ёххёст код-
та, уымё гёсгё аргъ кодтой. Йе
стыр куыстхъомысады уыд йё уды
стыр бёркад ёмё ёвидигё фарн.
Уыимё, йё размё ёвёрд хёстё
ёххёст кёнгёйё-иу дзы  айрох йё
кар, йё къона, йё сых. Уый та уыд
йё удыхъёды ёппёты ахадгёдёр
миниуджытёй иу.  Уымё гёсгё,
Михал кёддёриддёр уыд рёстаг,
ёмбаргё зонды хицау.  Уым уыд йё
уды уёлахиз царды зындзинёдтыл.
Ёппётирон ёхсёнадон змёлд

"Стыр Ныхас" Михалы руаджы сси
дзыллёйы ристыл сагъёсгёнёг, йё
цинтыл цингёнёг, йё дзыллон хъё-

лёс. Йёхёдёг та — адёмы сёр-
хъуызой. Ам дёр Гиойы-фырты ар-
хайдмё нё адёмёй чидёртё фау-
хёссёг разынд, фёлё профессор
ёмё  ахуыргонд, нё фёцудыдта.
Йё бирёвёрсыг зонд ёмё курдиат
равдыста йё дзыллёйён ноджы
бёрзонддёр ёмё ахадгёдёр хуы-
зы. Уымён ын фадат фёци,  ёп-
пётирон адёмон змёлд "Стыр Ны-
хас"-ы разамонёг куы ссис, уёд.
Ацы бёрнон бынатмё 1993 азы ёв-
зёрст куы ёрцыд, уёд райдыдта
фыссын йё царды ёмё ёхсёнадон
архайды ног  сёргонд.  Йё адёмён
дзы хорзёй цёмёй бацыд, уыцы
ёппёт хабёрттё сты хицён ирта-
сён куысты равдисыны аккаг.  Уы-
мён ёмё  "Стыр Ныхас" — йё са-
рёзтёй фёстёмё  уыд ёмё у ду-
нейы алы рётты цы ирон адём цё-
ры, уыдоны иугёнёг, Ирыстонимё
сё фидар  удварны ёмё ёгъдауы
тёгтёй чи бётты, ахём сконд. 

Дунейы дыккаг цытджын пад-
дзахад — Советон Цёдисы фехёлд
йё фёдыл расайдта адёмыхёттыты
ёхсён бирё быцёутё. Уыимё, фи-
дар кёнын райдыдта се 'хсён хи на-
цион хъуыды ёмё зондахаст.  Уый
хыгъд тёссаг уыд  адёмтён сё на-
цион хёдхуыздзинад куы фехёла,
уымёй.  Уыимё, адёмтё цёттё нё
уыдысты  се 'хсён фидыды ёмё
фарны тёгтё фидар кёныныл чи нё
архайдта, уыцы  адёммё хъусын-
мё. Ёмё уыцы уавёрёй спайда
кодтой, хицаудзинад байсыныл чи
тох кодта, стёй бёстёйы национ
исбонад байсынмё йёхи чи ёрцёт-
тё кодта, ахём бёлвырд политикон
тыхтё.  Уыдоны азарёй бёстё ба-
хауд ёнахуыр тёссаг уавёры.  Уый
иу ёмё дыууё азы нё, фёлё бирё
фылдёр. Йё фыдёй цы быцёутё
ёрцыд, уыдон ёрбанхъёвзтой
Ирыстонмё дёр.  Фёлё "рацарёз-
ты рёстёг"-ён уыд йёхи кавказаг
ёууёлтё дёр. Сё ахсджиагдёр
миниуёг баст уыд, национ химбары-
над райтынг кёныны хъуыддаджы
охыл Цёгат ёмё Хуссар Кавказы цы
бирё ахсджиаг ёмё лыггёнинаг
фарстытё сёвзёрд, уыдонимё.
Цёгат Кавказы бындурон адёмтё

цы тёссаг уавёры бахаудтой, уый
ноджы фёвазыгджындёр ивгъуыд
ёнусы стайём азты кёрон. Иутё
уыцы уаг хуыдтой  бёллёхты ёмё
быцёуты райдайён, иннётё та —
цин кодтой. Уыйадыл фёзынд на-
цион химбарынадмё мистикон
ахаст, этноцентризмы рёзт, нацио-
налистон  хъуыдыкёнынад равджы
ёппёрццёг рёзт.  Уыцы быцёу-
тём, бёстёйы  уёды рёстёджы
разамынд кастысты куыдфёндыйы
цёстёй, уый та расайдта стыр тра-
гедитё ёмё тугкёлдтытём. Гёлир-
тё политикё, деформацигонд феде-
раци, национ химбарынады алыхуы-
зон ёнёлыггонд фарстытё, систы
адёмты ёхсён быцёутён ахъазза-
джы ёфсон. 
Кёд  Советон Цёдис куыд пад-

дзахад, афтё бахъахъхъёныны
хъуыды бирё адём кёй равдыстой,
уый кёд сёрмагонд референдумёй

рабёрёг, уёддёр бёстёйы адём-
ты ёхсён быцёутён бауромён нал
уыд. Уымён ёмё "чысыл ёртытё"
йё афоныл ахуыссын кёныныл ничи
батыхст, уыцы быцёуты уидаг ёх-
сёнады дадзинты ёгёр арф ацыд.
Ёмё уавёрёй спайда кодтой,
бёстёйы хицауиуёггёнёг оргёнты
сёргъы ёрлёууынмё рагёй дёр чи
тырныдта, уыцы "политикон эли-
тёйы" минёвёрттё. Уымё гёсгё
бёстёйы уёззау уавёрмё цёстда-
рёг нал уыд. Цы политикон тыхтё
дзы уыд, уыдон та — йё банывыл
кёныныл нё архайдтой.  Ирон ём-
бисонд куыд амоны, уымё гёсгё,
цёмёй арт ссудзай, уымён хъуамё
зонай сугтыл зынг кёцы ёрдыгёй
бадарын хъёуы, уый, цёмёй хус-
дёр къалиутё ссудзой ёмё арт  ин-
нё сугтыл апырх уа. Афтё у сё
хъуыддаг адёмты ёхсён быцёутён
ёмё хёстытён дёр.  Ахём фыдбы-
лыз рауад уыцы рёстёг Цёгат Кав-
каз ёмё Фёскавказы республикё-
ты  ёхсён дёр. Сё фылдёры сёр-
гъы сёвзёрд диктаторон  цардыуаг.
Регионы цы фидауынгёнёг тыхтё
уыд, уыдон уавёр йё афоныл сраст
кёныныл нё бацархайдтой.
Афтёмёй, Ирыстон дёр бахауд

ахём социалон-политикон уавёры,
дыууё тугкалён  хёсты  цъысымы.
Гуырдзыстоны националисттё —
Хуссар Ирыстоны, Мёхъёлы нацио-
нал-экстремисттё — Цёгат Ирысто-
ны  разындысты  ирон адёмыл
гадзрахатёй чи рацыд, ахём туг-
мондаг сыхёгтё. Сё фёнд уыдис
ирон адёмы фыдёлты зёххытё сё-
хи бакёнын, фёлё сё хъуыры фё-
бадт — Гуырдзыйы ёмё Мёхъёлы
"ёхсарджын фырттё" лидзёг
фесты Ирыстонёй. Уый афтё кёй
уыдзён, ууыл ёууёндыдысты Иры
дзыллё, ёмё се 'ууёнк, куы нё

фёмёнг, уёд ныфсджындёрёй
райдыдтой дзурын сё дарддёры
цардыл.  Афтё ирон адём сё фыц-
цаг форумы 1993 азы ёрдзырдтой
Ирыстоны политикон уавёрыл. Фё-
лё адёмон дипломати ёмё уынаф-
фёйы уагдонтё саразыны хъуыд-
ымё уыцы съезды не ‘рцыдысты.
"Стыр Ныхас" арёзт ёрцыд ёр-
мёстдёр 2-аг съезды.  1830 азы
Уёрёсейы хицаудзинад Ирыстоны
йё бар, йё фёнд ёвёрын куы рай-
дыдта, уёдёй фёстёмё Ирыстоны
"Ныхас"-тён се 'хсёнадон ахадын-
дзинад, куыд адёмон уынаффёдоны
уагдонтё, афтё фесёфт. Ног арёзт
"Стыр Ныхас"-ы  хёс уыд ахём уаг-
дон ногёй саразын ёмё йын раза-
монёг сёвзарын.
Съезды минёвёртты иумёйаг

уынаффёйё ахём лёгёй ёвзёрст
ёрцыд  историон наукёты доктор,
профессор Гиоты Михал,  йё фыц-
цаг хёдивёг Баликъоты Сафар,  хё-
дивджытёй — историон наукёты
доктор, профессор Цыбырты Людвиг
ёмё Цёгат Ирыстоны культурёйы
сгуыхт кусёг Хуытыгаты Хъазыбег.
Уыцы рёстёг "Стыр Ныхас"-ы акти-
висттё кусгё дёр хъуамё кодтаик-
кой ёмё адёмон уынаффёйы
ёууёлтыл ахуыр кёнын дёр. Уы-
мён ёмё дзёгъёл ракё-бакёйён
рёстёг нё уыд. Уыцы рёстёг Гуыр-
дзыстонимё ахастдзинёдтё сё
тёккё  карзёй кёй уыдысты, уымё
гёсгё,  "Стыр Ныхас" йёхимё
райста фидауынгёнёг, адёмон
дипломатийы тыхы хёстё. Йё ми-
нёвёрттё Гуырдзыстоны мидра-
йонтём (Гудзарет ёмё Къахетмё)
кёй абалц кодтой, уый хорз
сахадыдта уавёр банывыл кёны-
нён, мидрайонтёй чи ралыгъд, уы-
цы ирон адёмы зёрдёты ныфс
бауадзын.
Афтё "Стыр Ныхас" йё рёстё-

джы хорз бакуыста ирон-мёхъёлон
быцёу ногёй ма 'руадзыныл, йё
фыццаг  фёстиуджытё йын аиуварс
кёныныл. Уыцы куыст ацы организа-
ци кодта республикёйы хицауадимё
иумё. Афтё ма "Стыр Ныхас"
куыста  Цёгат Кавказ ёмё ирон
адёмы, стёй ёфсымёрон Хуссар
Ирыстонимё хёлар бастдзинёдтё,
хъуыддаджы ёмгуыстад фидар кё-
ныныл.  Абон фидарёй зёгъён ис,
ёмё "Стыр Ныхас"-ы архайд рес-
публикёйы районты ёмё хъёуты
цардыл хорзёрдём фёзынд. Уыцы
ёнтыстыты сёйраг бавёрён ба-
хаста Ирыстоны зынгё ёхсёнадон
архайёг, "Стыр Ныхас"-ы фыццаг
сёрдар Гиоты Михал. Йё царды
фёндаг ёнгом баст уыд ирон адё-
мы хъысмётимё. Йё цардёрфысты
ирдёй зынд йё фёлтёры хъысмёт
дёр.
Разагъды лёг, зынгё ёхсёнадон

архайёг, ахуыргонд Гиоты Михал
"Стыр Ныхас"-ы сёргъы лёугёйё,
архайдта ирон адёмы иудзинадыл,
се ‘хсён быцёуаг, хёстмондаг
хъуыдытё чи парахат кёны, уыцы
ницёййёгтён ныхкъуырд дёттын-
мё, дзыллёйы зёрдётём ныфсы
ёмё фидёны хуыздёр цардыл
ёууёнчы тых бауадзыныл. Йе 'хсё-
надон архайды уый йёхи равдыста
раст хъуыдыгёнёг, дардмё уынаг,
арф зонды хицауёй, йё размё
ёвёрд хёстём уёлёнгай цёстёй
чи нё кёсы, ахсджиаг фарстытё
талф-тулфёй нё, фёлё уёззау
зондимё чи лыг кодта, ахём  ахуыр-
гондёй, фендджын хистёрёй, йё
адёмы иузёрдион патриотёй. 
Гиоты Михалён йё домёнтё йё-

хи уды хорзы нысанмё арёзт нё
уыдысты, фёлё цы арёзта, уый йё
адёмы фидыды, амонды ёмё рухс
фидёны фарнён. Йё нысан цёргё-
цёрёнбон уыд адёмы бартё хъахъ-
хъёнын, къахыр кёнын сё  ма
бауадзын.  Царды дёр стыр ахуырад
райсгёйё, уый  политикон ёмё ёх-
сёнадон фарстытё куыдфёндыйё
нё лыг кодта. Фёлё-иу ыл бёстон
ахъуыды кодта, раст дзы цы у ёмё
нёу, уый бёстон сбаргёйё, афтё-
мёй-иу уынаффё рахастаид, кёнё
йё кёмё ёмбёлы, уыдонмё фё-
хёццё кодтаид. 
Гиоты Михалы царды ёрфыст уыд

ёргом: уыд дзы цинёйдзаг ёмё са-
гъёссаг бонтё. Уый нёдёр
цардмё, нёдёр адёммё фыдёх
зёрдё дарыны зондыл хёст никуы
уыд. Арёх-иу дзырдта: "Ёз  ёнё-
аипп нё дён. Дён зёххон адёй-
маг. Фёлё царды зынтёй фёта-
сын, адёмы кёрёдзиуыл ар-
дауын, фыдныхас кёнын  мё
сёрмё никуы ёрхастон. Кёд
мё иуёй-иутё тызмёг хонынц,
уёддёр адёймагён йё рёдыд
йё цёстмё никуы бадардтон,
бараг дён". Ацы хъуыдытё ёвди-
сён сты йё зёрдё куыд парахат
ёмё уарзёгой уыд, уымён. Гиоты
Михалы цардыл нё цёст куы ахёс-
сём, уёд ёрцёудзыстём йё фар-
ныл, йё уды хорзёхтыл дзурёг би-
рё хъуыдытём. Фёлё сёйрагдёр
Михал уыд адёмы уарзаг, сё алкёй
зёрдёмё дёр архайдта хорздзинад
хёссыныл. Уым уыд йё удгоймагады
ирддёр ёвдисён ёууёл ёмё ар-
фёйагдёр миниуёг. 

ХОЗИТЫ Барис

Гиоты 
Михалы 
райгуырдыл
сёххёст 

100 
азы

Ссёдзём ёнусы астёу цы цаутё ёрцыд, уыдон фадат радтой бирё зондджын фёсивёдён размё, зон-
ды, ахуырад ёмё зонады фёндагыл рухсмё цёуынён. АЛЫ АДЁЙМАГ ДЁР ХИЦЁН ДУНЕ У, ёмё
уыцы фёзындмё хауы зындгонд ёхсёнадон архайёг, историон наукёты доктор, профессор ГИОТЫ Ми-
хал. Адёймаг царды цы фёндаг равзара, ууыл ныфсхастёй куы цёуа, хъысмёты бардуагёй цы агуры,
уый куы зона, уёд йё бёллицтё ёмё нысантё сёххёст вёййынц. Гиоты Михал йе 'рыгон бонты цы фён-
дёгтыл рацыд, царды цы бёрзёндтём схызт, уыдонмё гёсгё  нёдёр йё политикон-ёхсёнадон, нёдёр
йё ахуырадон-рухстауён архайдмё фау ёрхёссён ницы хуызы ис. Йё цард ёнцон уыд, афтё зёгъён
нёй. Уыди дзы бирё ёхсызгон ёмё сагъёссаг бонтё дёр уыд. Куыд ахуыргонд ёмё политик, афтё цар-
ды бёрзёндтём хызт сындёг къахдзёфтёй, уёздан, фёлё сёрыстырёй.  Архайдта Фыдыбёстёйы Стыр
хёсты, каст фёци ЦИППИ-ы историон факультет иттёг хорз бёрёггёнёнтимё ёмё ёмгъуыдёй раздёр.
Уый фёстё бацыд аспирантурёмё (1950-1954), ёнтыстджынёй бахъахъхъёдта кандидаты  (1954 азы),
докторы (1968 азы) диссертацитё, 27 азы арёхстджын разамынд лёвёрдта ЦИПУ-йы  партийы историйы
кафедрёйён, фёстёдёр та ёрлёууыд историон факультеты сёргъы, уыд университеты проректор,
ёвзёрст ёрцыд  УФ-йы ёфсёддон наукёты академийы уёнг-уацхёссёгёй, йё разамындёй хъахъхъёд
ёрцыд 7 докторон, 30 кандидатон диссертацийы, ныффыста 17 чиныджы, монографийы, брошюрёйы, 200
мыхуыргонд наукон куысты. Райста  УФ-йы,  РЦИ-Аланийы, РХИ-йы наукёйы, Советон Цёдисы  ёмё
УФ-йы уёлдёр скъолайы сгуыхт кусёджы кадджын нёмттё.  ССРЦ-ы УФ-йы, ахуырады кадджын
кусёг, Цхинвалы кадджын гражданин — ацы нёмттё сты йё кады ёмё намысджын царвёндёгтыл
дзурёг. 

“Стыр Ныхас”-ы президиумы уёнгтимё. 2003 аз

Михал йё хъёбулы хъёбултимё (галиуёрдыгёй
рахизёрдём) — Наталья, Тамерлан ёмё Эммё. 1999 аз

Алы адёймаг дёр 
хицён дуне у!

Спортивон фидиуёг

РЕКЛАМЁ, ХЪУСЫНГЁНИНЁГТЁ

Номыры радхёссёг редактор — Цёгёраты Эльмирё.
Рауагъды редактор — Баскаты Эльзё.
Дизайн: 1-аг ёмё 2-аг фёрстён — Гуыцмёзты Зёринё;

3-аг ёмё 4-ём фёрстён — Халиты Изё.
Корректортё: 1-аг фарсён Гаглойты Наташё

2-аг фарсён — Рёмонты Алинё;
3-аг фарсён — Дзоцъиты Тамарё;
4-ём фарсён — Кёлухты Фатимё.

Фыссынц "Рёстдзинад"-мёФембёлд 

Хъёбысхёст

Дзёуджыхъёуы Хъуылаты
Бадзийы номыл Спортивон галуа-
ны 1 февралы фесты Цёгат
Ирыстоны чемпионаты ерыстё
уёгъдибар хъёбысхёстёй, ёмё
сё хёдфёстё, 2 февралы ацы
ран райдыдтой Цёгат Кавказы фе-
дералон зылды фыццаг бынат ба-
цахсыныл ерыстё грекъаг-ромаг
хъёбысхёстёй фёсивёды 'хсён
(21 азы онг). Дзёуджыхъёуы нё
федералон зылды фыццаг бынат
рамбулыныл ерыс кодтой Дагес-
тан, Мёхъхъёл, Кёсёг-Балхъар,
Цёцён, Хъёрёсе-Черкесы, Цё-
гат Ирыстоны республикётё
ёмё Стъараполы крайы богёлт-
тё. Ёдёппётёй ерысты архайд-
той 137 богалы.
Ерысты Цёгат Кавказы уёла-

хиздзаутё ёмё призон бынёттё
бацахсджытёй уёлдай бёрёг-
гонд цыдысты, фёстёдёр Уёрё-
сейы фыццаг бынат бацахсыныл
ерысты архайынмё балцёгтё чи
райсдзён, уыдоны нёмттё. Уый
тыххёй та бацахсын хъуыди 1-5-
ём бынёттёй иу.
Ирыстоны спортсментён бан-

тыст фараст хёрзиуёджы рамбу-
лын. Уыдонёй 4 сты сыгъзёрин, 2
— ёвзист, 3 та — бронзё майдан-
тё. Ерыстё цы дёс уёзы цы-
дысты, уыдонёй фёйнё ёртё
фыццаг бынаты рамбылдтой Цё-
цён ёмё Дагестаны респуб-
ликёты богёлттё.

РЦИ-Аланийы богёлттёй 1-аг
бынёттё рамбылдтой: 55 кг — Уа-
лыты Сослан (тренер Гуыдиаты
Илья), 63 кг Теблойты Даниэл
(тренер Хуыгаты Алан), 67 кг
Дойаты Арсалан (тренертё
Гаглойты Вахтанг, Гуыдиаты
Илья), 72 кг — Давид Налбандов
(тренер Хуыгаты Барис). Дыккаг
бынёттём рацыдысты 63 кг — Те-
деты Сёрмёт (тренер Къё-
бысты Аслан) ёмё 72 кг —
Теблойты Давид (тренер Хуыга-
ты Алан). Ёртыккаг бынёттё ба-
цахстой: 67 кг — Дзасохты Чер-
мен (тренертё Гуыдиаты Илья,
Гаглойты Вахтанг), 77 кг — Тедеты
Тотрадз (тренер Гуыдиаты Илья),
97 кг — Хъулаты Мёхёмёт
(тренертё Гаглойты Вахтанг, Гуы-
диаты Илья).
Иннё уёзты 1-аг бынёттём

рацыдысты: 60 кг — Ислам Исма-
илов (Цёцёны Республикё), 77
кг — Саидхусейн Исаев (Цёцё-
ны Республикё), 82 кг — Абду-
рахман Абдулкадыров (Дагеста-
ны Республикё), 87 кг — Турпал
Шамсудинов (Цёцёны Рес-
публикё), 97 кг — Сайгула Га-
джимагомедов (Дагестаны Рес-
публикё), 130 кг — Мухтар Ибра-
гимов (Дагестаны Республикё).
Грекъаг-ромаг хъёбысхёсты
хёдфёстё та 4 февралы Хъуыла-
ты Бадзийы номыл Спортивон
галуаны цы ёртё гауызы тыгъд

ис, уыдоныл Цёгат Кавказы фыц-
цаг бынат бацахсыныл ерысы ба-
цыдысты ацы кары уёгъдибар
хъёбысхёсты богёлттё. 290 бо-
галы сё хъару ёмё арёхстдзи-
над ёвдисынц дёс уёзы. Фыццаг

бон тохтё цыдысты 57,65,74,86
ёмё 97 кг онг уёзты, ёмё сё
фылдёр рауадысты цымыдисаг.
Ирыстойнаг богёлттён бантысти
иу сыгъзёрин, иу ёвзист ёмё
фондз бронзё хёрзиуёджы рам-
булын. Нё богёлттёй кёронбёт-
тёны тохтём рацёуын бантыст
Токты Сослан (86 кг) ёмё Кар-
санаты Хетёгён (97 кг).
Токты Сослан кёронбёттёны

фембёлд Стъараполы крайы ми-
нёвар Роберт Мурадянимё. Сё
фембёлд ахицён Мурадяны пай-
дайён 4:1 хыгъдёй, ёмё уый ба-
цахста 1-аг бынат. Сослан та ра-
цыд 2-аг бынатмё. Нё 19-аздзыд
лёппуйён уый банымайён ис
хорз бёрёггёнёныл. 97 кг онг
уёзы Карсанаты Хетёджы ныхмё-
лёууёг уыди Кёсёг-Балхъары
республикёйы минёвар Азамат
Яхутлов. Сё ныхмёлёуды фыц-
цаг размё 3:0-ёй рацыд Азамат
Яхутлов, фёлё Карсанаты Хетёг
фидар фёлёууыд ёмё рамбылд-
та 6:3 хыгъдёй. Нё богёлттёй ма
уыцы бон 3-аг бынёттё рамбылд-
той: 65 кг — Мёрзойты Алан, 74
кг — Абайты Мурат ёмё Хъула-
ты Арсен, 86 кг — Къёбулты Ав-
рам, 97 кг — Коцыты Алан.

БАСКАТЫ Уырызмёг

Дзёуджыхъёуы Дзанайты
Иваны номыл 1-ём астёуккаг
скъолайы ахуырдзаутён уыд
фембёлд Республикон наукон
библиотекёйы  историйы му-
зейы сёргълёууёг, РЦИ-Ала-
нийы культурёйы сгуыхт кусёг
Цориты Альбинё ёмё ацы
скъолайы рауагъдон, газет
"Рёстдзинад"-ы сёрмагонд
уацхёссёг, УФ-йы Фысджыты
цёдисы уёнг, поэт, журналист
ГАСАНТЫ Валериимё.

Уазджытё фёсивёдён радзырдтой
чиныджы нысаны тыххёй, цард ёмё
дёсныйад ёвзарыны хъуыддаджы
ёмё, Национ наукон библиотекё нё
удварны рёзтмё цавёр ахадгё ёвё-
рён хёссы, уый тыххёй. 
Фембёлды ма ныхас цыд, сёрма-

гонд ёфсёддон операцийы Ирысто-
нёй цы фёсивёд архайы, уыдоны
цард ёмё ёхсардзинадыл, газеттё
"Рёстдзинад", "Северная Осетия"
ёмё "Слово"-йы ацы темёйыл фыст
ёрмёджытыл. 
Скъолайы ахуыргёнджытё ёмё

ёхуырдзаутён ма Гасанты Валери ба-
каст сёрмагонд ёфсёддон опера-
цийы архайёг ирон хъёбатыр лёппу-
ты лёгдзинады тыххёй фыст ёмдзёв-
гётё.  
Цориты Альбинё ёмё Гасанты Ва-

лери бёстон дзуаппытё радтой
ахуырдзаутё ёмё ахуыргёнджытём
сёвзёрёг фарстатён. 
Уазджытён  ахём мидисджын фем-

бёлды тыххёй зёрдиаг арфётё ра-
кодтой  скъолайы директор  Хекъелаты
Зёлинё ёмё библиотекёйы сёргъ-
лёууёг Бёгъиаты Зинё. Уый ма
бацёттё кодта сёрмагонд ёфсёддон
операцийы архайёг ирыстойнаг фё-
сивёды цард ёмё лёгдзинадыл дзу-
рёг газеттё ёмё журналты мыхуыр-
гонд ёрмёджыты ёмё сё хуызисты-
ты цымыдисаг равдыст. 

ДЗЁГЪОЙТЫ Дианё, 
Дзёуджыхъёуы 

Дзанайты Иваны номыл 1-ём
астёуккаг скъолайы 

ирон ёвзаг ёмё 
литературёйы ахуыргёнёг

Ё
рмёст стыр сахартё нё, фёлё хъёутё
дёр такситы фирмётёй байдзаг сты —
адёмён куыст нёй, алкёмён — бинонтё

даринаг, ёмё цы фёуой? Хёдтулгё кёмё ис, уыдон
хинайён бур буархафёнтё балхёдтой ёмё сё уасё-
джы гоппау сёрёй авёрынц, табуафси, сбадут, арвы
кёронмё дёр уё ласын, зёгъгё.
Раздёры азты уынджы лёууыс бёлццонарёзтёй,

уёд дём-иу чифёнды дёр фёурёдтаид, бынатыл дё
сёмбёлын кодтаид. Ныр нё сыхёгтё таксисттё сты,
ёмё дё дзы сёдё метры дёр ёнё ёхца бафидгёйё
ничи сёвёрдзён. Чи зоны, раст сты, бинонты хёссын
хъёуы... 

Фёлё ма искём иу Хуыцауы уарзон лёг разыны, уый
дёр йё бёлас ныссагъта, йё хёдзар самадта, йё
фырт ныййардта, ис ын даринёгтё, фёлё алцёмё
ёхцайы цёстёй нё кёсы. Уыцы  цыбыр хыгъдмё хауы
Сёхъмёрза дёр —- никёд никёй ныууагъта фёндагыл.
Уёлдай ёхсызгон та вёййы йё уынд, нё хъёуёй,
Хъарманёй, Чырыстонхъёумё кусынмё чи цёуы, уы-
донён. Йёхёдёг дёр къёбёры фаг уым кусы, ёмё
алы изёр дёр кёй раййафы, уыдоны сё хёдзёрттыл
сёмбёлын кёны, кёй зёгъын ёй хъёуы, ёнё ёхца
райсгёйё.
Иу ахём изёр та ёрлёууыд йё хёдтулгё, ёмё та

йём йе 'мхъёуккёгтё ныййарц сты. Хёдтулгёйы цал
адёймаджы цёуы? Фондз. Гъа, ёхсёз. Гёнён куы нал
уа, уёд авд… Фёлё, салонмё фарёстём сёвджынтё
ус куы 'рбацёйхызти, уёд Сёхъмёрза фёстёмё ра-
каст ёмё  йё бёлццёттём дзуры: 

— Ёнхъёлдён ёмё мын мё машинё фёстаг авто-
бусимё фемхёццё кодтат. Уый гыццыл фёстёдёр
ёрбацёудзён…

ГАПБАТЫ Алетё

Раздёрау райдыдта "Гуманитарон
хронограф"-ёй. Уым бёрёггонд
цёуынц ёртё бёрёгбоны — Плиты
Гришы райгуырды 110 азы, Расул
Гамзатовы райгуырды 100 азы ёмё
Булкъаты Михалы 95 азы. Рубри-
кёйы фёлгёты мыхуыргонд цё-
уынц Цёгат Ирыстоны адёмон фыс-
сёг Хуыгаты Сергейы ёртё этюды
ёмё ма ноджы Расул Гамзатовы эс-
се "Мах нал хъусём ёрдзы хъё-
лёс".
Хуссар Ирыстоны университеты

иумёйаг историйы кафедрёйы до-
цент Джиоты Зёлинёйы уацы ёв-
дыст цёуы скифты архайд ирон
адёмы этникон равзёрды. Археоло-
ги, ёвзагзонынад, этнографи, ми-
фологи ёмё фольклор куыд амо-
нынц, уымё гёсгё скифты рагон
истори ёнгом баст у Кавказимё.
Историйы рубрикёйы базонгё

уыдзыстут Уёрёсейы Федерацийы
Хъахъхъёнынады министрады ёф-
сёддон университеты наукон кусёг,
историон наукёты кандидат
Дмитрий Дементьевы уацимё. Уым
автор уёлдай ёргом аздёхта инё-
лар А.П.Ермоловы ахастдзинёдтём
сёрмагондёй гуырдзиаг паддзах
Александр Багратиони, Исмаил-хан
Хойский ёмё Мустафа-хан Ширвай-
нагмё Фёскавказы 1816-1820 азты.
Фёскавказы ёлдёртты удыхъёд,
сё зондахаст ёмё адёмыхёттыты
хицёндзинёдтё зонынадёй спайда
кёнгёйё, Уёрёсейы паддзахады
политикё регионы парахат ёмё фи-
дардёр кодта. 
Дарддёр Абайты Васойы номыл

Цёгат Ирыстоны гуманитарон ёмё
социалон иртасёнты институты раз-
загдёр наукон кусёг, историон нау-
кёты доктор Айларты Светланё йё
иртасён куысты дзуры Темырханты
Сосланы (Вано) историон концеп-
цийыл. 1913 азы йын цы чиныг ра-
цыд "Иры истори", уым историк-
рухстауёг Темырханты Сослан (фыста
фёсномыг "Вано"-йё) бёрёг кёны
ирон культурёйы монон ёмё на-
цион хёдхуыздзинад, ёхсёнадон
иудзинад ёмё паддзахаддзинады
арёзтад, дуне ёмбарынад ёмё

сфёлдыстад. Рагон дины ёгъдёут-
тё адёмы монон хицёндзинадимё
ёнгом бастдзинадёй равзёрд ирон
национ-культурон хёдхуыздзинад. 
Уёрёсейы наукёты академийы

Миклухо-Маклайы номыл Этнологи
ёмё антропологийы институты
сёйрг наукон кусёг Иринё Бабич

йё уацы ёвдисы хохёгты ёхсё-
нёдты царды хабёрттё эмигра-
цийы, политикон ёмё национ ахаст-
дзинёдты фарстатё.  
Цёгат Ирыстоны Абайты Васойы

номыл гуманитарон ёмё социалон
иртасёнты институты раззагдёр
наукон кусёг Цориты Ингё уё зон-
гё кёны Цёгат Ирыстоны национ
телеуынынадон кинойы равзёрд
ёмё рёзтимё 1960-1980 азты.
Бёстёйы Хицауад ёмё национ ин-
теллигенцийы фидар бастдзинад
фёахъаз Цёгат Ирыстоны телеуы-
нынадон студийы бындурыл кино-
нывтё исён регионалон центр сара-
зынён. Уый егъау фёзынд уыд ёп-
пёт Цёгат Кавказы регионы культу-
рон царды дёр.
Журналы радон рубрикё "Этно-

графи" уё базонгё кёндзён Хуссар
Ирыстоны наукон иртасён институ-
ты доцент Хъуылымбегты Роберты
уацимё. Ёвдыст дзы цёуы горёт
Цхинвалы культурё, йё цёрджыты
дунеёмбарынад, сё ёрвылбоны
цард ёмё ёгъдёуттё. Горёты ис
ахём бынёттё, бёлвырд историон
цаутимё баст чи у, уым арёзт фё-
цёуынц зёрдылдарён ёмё, не
'хсён чи нал ис, уыдоны мысён
мадзёлттё. Хицён бынат дзы ах-
сынц, уырнынадмё гёсгё, бёллиц-
тё кём сёххёст вёййынц, ахём
бынёттё.
Аивадиртасёг Плиты Маргаритё

журналкёсджыты рёгъмё рахаста
ёнёзындгонд документтё ёмё зо-
нинёгтё, ёмё ма уыдонимё зынд-
гонд хуссарирыстойнаг нывгёнёг
Хъотайты Григори ёмё Уёрёсейы
Наукёты академийы скёсёнирта-
сынады институты наукон кусёг Азё
Алмазовайы фыстёджытё, портрет
"Аза" фыссын ёнцон кёй нё уыд;
Азё Алмазовайы мысинёгтё, Жорж
Дюмезилы "Осетинский эпос и ми-
фология" французаг ёвзагёй зын
тёлмацгёнён кёй уыд, ёмё Абай-
ты Васоимё куысты тыххёй. Уацы
ис Аза Алмазовайён йёхи архивёй
ист къамтё дёр.
Ныртёккё философи стыр

къуырцдзёвёны кёй ис, уый
фёдыл у профессор Лолаты Тотра-
зы ёрмёг. Дёнцёгён дзы ёрхаста
Нобелы премийы лауреаттё — Илья
Пригожин, Роджер Пенроуз ёмё Ли
Смолины хъуыдытё.
Цёгат Кавказы хёхтё хъёздыг

сты алыхуызон минералтёй: алюми-
ни, кальци, кремни ёмё ёндёр-
тёй. Уыдоны тыххёй бёлвырддёр
базонён ис Геологи ёмё ёрзёт-
къахён, минералогон ёмё геохи-
мийы институты кусджытё, геоло-
гон-минералогон наукёты кандидат
Виктор Газеев ёмё Анатолий Гур-
бановы уацы. 
Дарддёр ма журналы мыхуыргонд

цёуынц Эльбрус ёмё Домбайы
хёхты зёйтёрацёуынёй тёссаг
бынёттё, Кёсёг-Балхъары цёугё-
дётты уавёр ёмё ма ёндёр цы-
мыдисаг ёрмёджытё.

ХЪОЙБАЙТЫ Галинё

Къам дзы куы ауыдтон, уёд мын ёрхаста
стыр циндзинад, уымён ёмё Батрадзимё
рагёй зонгё дён, афтё мём фёкаст, цы-
ма мё разы ис. Уёлдай ёхсызгон мын уыд,
ёрмёджы куы бакастён, шеф-редактор,
поэт, публицист ёмё ёхсёнадон архайёг
уацмысты ёмбырдгонд "Уды дзёнгёрёг"-ы
тыххёй Хетёгкаты Къостайы номыл пре-
мийы лауреат ссис, уый.
Ацы ёрмёджы сёргонд "Мё уд мысай-

нагён ёвёрын" дёр газеткёсёджы хоны
зёрдиагёй йё бакёсынмё. Арфёйаг у,
йё автор Хозиты Барис бёлвырдёй кёй
равдыста Касайы-фырты архайд нё ирон
ёвзаг ёмё литературёйы фёзилёнты
ёууёлты, уый. Ирон лёджы ном кадимё чи
хёссы, ёгад ёй чи кёны, уыдоны нёмттё
дёр фёзёгъы йе 'мдзёвгёты. Ёз поэт нё
дён, фёлё зонгё дён йе сфёлдыстади-
мё, зонын ёй, куыд ирон кадджын, куыры-
хон лёг, ахёмёй. Йё арфхъуыдыджын
публикацитё бафтауынц царды уаз, царды
фёндагыл. Уымён ёвдисён — ацы цыппар
рёнхъы:

"Кёйдёртау ёз уёлбёх цардёй нё 
цёрын,

Мё хъуыддёгтё нымёт ехсёй нё 
рёзынц,

Мё фёндёгтыл мын бафтауынц 
хёрёгсындз,

Уёддёр мё уд мысайнагён 
ёвёрын.

Батрадзён йё алы ныхас дёр цардмё
хонаг кёй у, уый бёрёг дары йе сфёл-
дыстады. Хъуыдыйаг у алы ирон адёйма-
гён дёр ацы ныхас: "Уёддёр мё уд
мысайнагён ёвёрын". Ёууёнды Стыр
Хуыцауыл ёмё йём кувы зёрдиагёй. 
Мё зёрдё дын зёгъы: бирё ма дын

бантысёд ирон литературёйы размёдзы-
ды, мё хёлар!
Нё республикёйы газеттё ёз зёрдиа-

гёй кёсын ёмё дзы ахём ёрмёджытыл
сёмбёлын, ирон ёвзаг, ирон фарныл
хъёддыхёй чи фёдзуры, сё риу тымбыл
къухёй чи фёхойы, не ‘взаг фёцудын ма
бауадзём, зёгъгё. Нё иунёг арфёйаг га-
зет "Рёстдзинад" цы уавёрмё ёрцыдис,
уый хъуыдыйаг у алы ирон адёймагён дёр.
Хи  ёвдисён ныхёсты бёсты алчидёр
хъуамё рафысса ёмё кёса нё уарзон
ирон газет "Рёстдзинад".
Нё республикёйы хицауад, Парламенты

депутаттё, ёхсёнадон разамонджытё,
"Иры Стыр Ныхас"-ы уёнгтё, медицинё
ёмё культурёйы кусджытён сё фылдёр
ирон адём куы сты, уёд ирон газет цёуыл-
нё фыссём ёмё кёсём? Фехъусён
уыдзёнис, мах ёй исём ёмё кёсём. Уё-
дё ма йын ёркёсём йё ныры тиражмё.
Иуёй-иутё бавдёлдысты, ёмё не 'вза-

джы ахадындзинадыл уырыссаг ёвзагыл
фёдис хъёргёнёг сёхи скодтой, фёлё…
Касаты Батрадзы чиныг "Уды дзёнгёрджы-
тё"-йы фёдыл ёрмёг "Мё уд мысайна-
гён ёвёрын” зёрдиагёй чи бакёса, уы-
донмё сёвзёрдзён уыцы хъуыды ёмё,
поэт ёцёг ирон кадёй, куырыхондзинадёй
ёххёст адёймаг кёй у, фыдёлты уидёг-
тыл фидар кёй хёцы, ирон ёгъдау ёмё
фарныл, ёнувыд уёвгёйё, поэтикон ёгъ-
дауёй размёдзыд кёй у. Уый ёххёстёй
зыны Барисы ёрмёджы, ёмё ма йын би-
рё бантысёд.

БОГАЗТЫ Арсёмёг,
Ирыстоны кадджын ветеран

Зёрдиаг 
ныхас 

фёсивёдимё 

Ёцёг ирон лёджы 
ёрмдзёф 

Газет "Рёстдзинад" та мын мё зёрдыл ёрлёууын кодта курдиатджын по-
эт Касаты Батрадзы  ёрмдзёф. Тъёнджы мёйы 25-ём бон йё ёртыккёгём
фарсыл мыхуыргонд ёрцыд дёсны журналист, газет "Рёстдзинад"-ы сёйраг
редактор Хозиты Барисы арфхъуыдыджын ёрмёг "Мё уд мысайнагён ёвё-
рын".

Радон номыр Мидбылты худгёйё

"Фёстаг 
автобус…"

Бирё цымыдисаг ёрмёджытё
Рухс федта журнал "Уёрёсейы наукёты академийы дзёу-

джыхъёуккаг наукон центры фидиуёг"-ы  цыппёрём номыр. 

Ёрёджы Хъёдгёроны фыдбёллёх ёрцыд — газы
срёмыгъды аххосёй ёвирхъауёй фёмард ёрыгон
сылгоймаг Хадыхъаты-Зыкъуырты Зитё Ирбеджы чызг.
Йё фёстё баззад фондз ёнахъом сабийы. Хистёрыл
цёуы 15 азы, кёстёрыл — ёдёппётёй дыууё мёйы.
Хадыхъаты бинонтё хёдзар сё кадавар ёхцайы фё-

рёзтёй балхёдтой, ёмё йё хъуыди сцалцёг кёнын,
срёмыгъды фёстё та сын уый дёр нал ис.
Ёппётадёмон ёхсёнадон змёлд "Иры Стыр Ныхас"

сиды республикёйы ёппёт хорззёрдё цёрджытём,
уагдёттё, куыстуёттё ёмё организациты разамон-
джытём Хадыхъаты бинонтём материалон ёгъдауёй
фёкёсынмё. Нё фыдёлты бафёзмём — зиу ракё-
нём ёмё не 'ххуысы къух бадарём, фыдбылызы
ахёсты чи фёци, уыцы сывёллёттём. Иумёйаг хъару-
тёй, мёгуыр, хъысмёт уёззау цёф кёмён ныккодта,
уыцы Хадыхъаты бинонтён, ёнёмад ёмё ёнёхёдза-
рёй цы сывёллёттё баззадысты, уыдонён баххуыс
кёнём  аккаг цёрёнуат балхёнынмё. 
Фёрёзтё барвитын ёмбёлы "СБЕР"-ы картё-

мё ахём номыримё: 4276600025857232,  кёнё
та телефоны  ахём номырмё: 79888775522  Зы-
къуырты Чермен Ирбеджы фырт.
Арфё кёнём, ацы хъуыддаджы чи бацархайа, уыдонён.  

Сидт

Зынаргъ  
Цёгат Ирыстон-Аланийы цёрджытё!

Ерыстё цёуынц дарддёр
Ёрвылаз афёдзы фыццаг дыууё мёйы хъёздыг вёййынц спорти-

вон хъёбысхёсты ерыстёй. Афтё рауадысты ацы азы январ ёмё
феврал дёр. Дзёуджыхъёуы, кёрёдзи ивгёйё, цёуынц алы кары
ерыстё, куыд РЦИ-Аланийы фыццаг бынёттё бацахсыныл, афтё
Цёгат Кавказы федералон зылды чемпионтё суёвыныл дёр.

